
ABSTRAK 

Dalam kitab Ahkam al-Quran karya Abu Ja’far al-Tahawy terdapat enam belas kitab yang membahas secara khusus 

hukum-hukum dalam al-Quran mengikut tahun dan mengatakan bahawa Tafsir Rawai al-Bayan al-Sabuni adalah kitab 

yang terakhir.1 Muhammad Ali al-Sabuni satu diantara ulama’ moden yang produktif menghasilkan karya dalam 

pelbagai bidang keilmuan, termasuk fiqh dan tafsir.2 Satu diantara karya tersebut adalah Rawai al-Bayan Tafsir Ayat 

al-Ahkam min al-Quran. Kitab ini termasuk karya kontemporari, metode pentafsirannya menggunakan pendekatan bil 

ma’thur, kerana menyandarkan tafsir al-Qur'an dengan Al-Qur'an, Al-Qur'an dengan Sunnah, al-Quran dengan 

perkataan sahabat dan tokoh-tokoh besar tabi‟in.3 Walhal, kebanyakan kitab-kitab tafsir hasil ulama’ kontemporari 

lebih condong kepada ra’yu (rasional).  Kajian ini ingin mengenalpasti keistimewaan metode pentafsiran kitab Tafsir 

Rawai al-Bayan ini dibandingkan dengan tafsir ahkam sebelumnya yang banyak dipuji masyarakat dan dijadikan 

rujukan dibeberapa IPTA. Dapatan kajian menunjukkan bahawa karya ini bersifat moderat, tidak taasub mazhab, 

menggunakan nuqilan yang jelas dan telus, menghubungkaitkan masalah hukum dengan isu sosial kemasyarakatan 

serta kritik kepada kumpulan yang dianggap sesat, tetapi dengan bahasa yang sopan. Metodologi kajian yang akan 

digunakan adalah penelitian teks. Teks kitab karya al-Sabuni ini akan dianalisis serta diperbandingkan dengan karya-

karya serupa sebelumnya. Fokus penyelidikan akan ditumpukan kepada kaedah pentafsiran kitab yang sistematik, 

mudah dan menarik. Kitab Rawa'i al-Bayan Tafsir Ayat al-Ahkam min al-Qur'an hasil buah tangan al-Sabuni, ulama 

moden asal Syiria ini dianggap salah satu karya terbaik dalam bidang tafsir ahkam al-Quran kerana menggabungkan 

karya-karya klasik dari aspek kandungan dan pemikirannya serta karya-karya moden dari aspek kemudahan uslub-

nya. 

 

Kata Kunci: metodologi, pentafsiran, Kitab Rawai Al-Bayan Tafsir Ayat Al-Ahkam Min Al-Quran, Muhammad Ali 

Al-Sabuni 

  

 

1. Pengenalan 

Muhammad `Ali al-Sabuni merupakan seorang ulama yang menghabiskan waktunya hanya 

untuk berkhidmat kepada agama Islam. Ini dibuktikan dengan karya-karyanya yang berkualiti, 

khususnya dalam bidang tafsir. Salah satu karyanya yang agung dan dibaca serta dijadikan rujukan 

banyak orang sehinggalah hari ini ialah Rawai al-Bayan Tafsir Ayat Al-ahkam min al-Quran. 
Adalah salah satu kitab tafsir kontemporari yang terkenal tafsir ayat ahkam dalam perbahasan 

                                                 
1 Dr Saad al-Din Awnal. 1995. Dalam Abu Ja’far al-Tahawy.  Ahkam al-Quran. Istanbul. ISAM. Juzuk 1. h. 7 – 9. 
2 Rahmat Sani. 2018. Karakteristik Penafsiran Muhammad ‘Ali Al-Shabuniy Dalam Kitab Shafwah Al-Tafâsîr. 
Majalah Ilmu Pengetahuan dan Pemikiran Keagamaan Tajdid. Vol 21. No 1. Padang: UIN Imam Bonjol. h. 31. 
3 Laila Badriyah. 2017. Kajian Terhadap Tafsir Rawa’i Al-Bayan:Tafsir Ayat Al-Ahkam Min Al-Quran. Jawa Timur: 

Jurnal Pendidikan Dan Pranata Islam Syaikhuna. Volume 8 Nombor 1, Mac. h. 140. 

fiqh4. Mat Saad Abd. Rahman (1983) menyebut “Tafsir ayat hukum biasanya disebut juga dengan 

nama tafsir al-Fuqaha’.5 Oleh itu kebanyakan tokoh yang menulis tafsir ini terdiri daripada 

fuqaha.6 

Al-Sabuni mengakui bahawa karyanya ini hanyalah sebuah gabungan atas karya-karya 

ulama tafsir masa dahulu dan moden. Ianya mengandungi ulasan ahli feqah, hadith, bahasa, usul, 

tafsir, ahli istinbath dan ulama-ulama yang menulis tentang al-Quran al-Karim. 7 Fiddian 

Khairudin (2017) “ini kerana kitab tersebut hasil daripada topik-topik perkuliahan yang 

disesuaikan dengan keadaan  masa itu”.8 

Muhammad Patri Arifin (2014) “Tafsir ini merupakan perpaduan antara bi al-ma’thur dan 

bi al-ra’yi sehingga al-Sabuni selalu mengembalikan sumber pentafsirannya kepada al-Qur’an, 

hadis dan pendapat-pendapat sahabat”.9  

Oleh kerana kitab ini dianggap yang terakhir dalam kategori ahkam al-Quran, karya ini 

memiliki keistimewaan metode pentafsiran dibandingkan dengan karya-karya serupa sebelumnya, 

khususnya dalam sub topik ahkam al-syariyyah. Dalam artikel ini, pengkaji akan berusaha 

menyenaraikan kelebihan-kelebihan tersebut. 

2. Profil Muhammad Ali al-Sabuni 

Nama sebenar beliau adalah Muhammad `Ali bin Syekh Muhammad Jamil al-Sabuni. 

Beliau dilahirkan di Bandar Aleppo,10 Syiria pada tahun 1930, dan berasal daripada sebuah 

keluarga pengembara. Ayahnya, Syekh Jamīl adalah salah seseorang ulama senior yang dihormati 

                                                 
4 Tafsir al-Fiqh ialah tafsir yang lebih menekankan perhatiannya kepada feqah (hukum Islam). Pembukuan tafsir ini 

terjadi pada abad ke 2 H, dan ia terus berkembang dengan lahirnya mazhab dalam feqah. Di antara tafsir dengan corak 

ini ialah Ahkam al-Qur’an karya Abu Bakr Ahmad ibn `Ali al-Razi atau al-Jassas (w. 370 H/980 M), Ahkam al-
Qur’an karya Ibn al-`Arabi (w. 543 H/1148 M), al-Kassyaf karya al-Zamakhshari, Ruh al-Ma`ani karya al-Alusi, 

Tafsir al-Nasafi (mazhab Hanafi) karya al-Nasafi, Al-Jami` li Ahkam al-Qur’an (mazhab al-Maliki) karya `Abd Allah 

Muhammad bin Ahmad ibn Abi Bakar ibn Farh al-Qurtubi (w. 671 H/1273 M), Mafatih al-Gayb karya Fakhr al-Din 

al-Razi (mazhab al-Shafi`i).  M. Quraish Shihab et al. 2000. Sejarah dan Ulum al-Qur’an. Jakarta: Pustaka Firdaus, h. 

179-180. 
5 Mat Saad Abd. Rahman. 1983. Pengantar Tafsir ayat-ayat Hukum. Selangor: Ikatan Studi Islam UKM. h. 1. 
6 Humaedi. 2006. Metodologi Pentafsiran Ayat Hukum al-Baghawi Dalam Ma’alim al-Tanzil. Kuala Lumpur: 

Universiti Malaya. h. 71. 
7 Muhammad `Ali al-Sabuni. 1972. Rawa`i al-Bayan; Tafsir Ayat al-Ahkam min al-Qur’an, Mekah al-Mukarramah: 

Dar al-Qur’an al-Karim. h. 11. 
8 Fiddian Khairudin. 2017. Paradigma Tafsir Ahkam Kontemporer Studi Kitab Rawai’u Al-Bayan Karya ‘Ali al-
Shabuniy. Riau: Fakulti Agama Islam Indragiri. Jurnal Syahadah. h. 116. Karya  ini  ditulis  pada  waktu al-Sabuni 

mengajar  di Fakulti Syari‟ah dan  kajian  Islam  Universiti  Ummul  Qurro  di Makkah  al-Mukarromah  pada  

tanggal  1  Rajab  1391  H. Lihat Laila Badriyah. 2017. Kajian Terhadap Tafsir Rawa’i Al-Bayan:Tafsir Ayat Al-
Ahkam Min Al-Quran. Jawa Timur: Jurnal Pendidikan Dan Pranata Islam Syaikhuna. Volume 8 Nombor 1, Mac. h. 

138. 
9 Muhammad Patri Arifin. 2014. Op.cit. h. 120. 
10 Aleppo adalah sebuah Bandar dan Provinsi di Syiria utara. Pada mulanya ia bernama Beroea, dan ditukar kepada 

nama semitik asalnya iaitu Halab. Ianya terletak diatas ketinggian 1,220 permukaan laut. Ia mempunyai keluasan 

8,849 persegi. Aleppo merupakan pusat perdagangan yang terpenting, kerana terletak antara Eropa dan Persia. Tapi, 

ia mengalami kemerosotan selepas laluan ke Mesir menuju ke laut merah ditemui, dan akhirnya memutus ke Suez 

Canal. Harry S. Ashmore et al. (1962), Encylopedia Britania, Vol I, US: University of Chicago, h. 557. 

di Aleppo. Beliau menerima pendidikan awal daripada kedua orang tuanya dalam bidang bahasa 

Arab, ilmu warith dan ilmu-ilmu agama.  Beliau juga telah berjaya menghafaz al-Quran semasa di 

Kuttab lagi iaitu di Thanawiyah ketika umurnya masih muda.  

Al-Sabuni memulakan pelajaran sekolah formalnya di Madrasah Kebangsaan  di Syiria. 

Setelah mendapat sijil, beliau melanjutkan pendidikan di Ibtidaiyyah dan Thanawiyah selama 1 

tahun dalam bidang perdagangan. Akan tetapi, beliau masih merasa tidak berpuas hati, kerana 

metode pengajarannya yang menekankan kepada asas-asas mu`amalah, seperti yang diperaktikkan 

di bank-bank. Akhirnya, beliau berpindah ke sekolah Thanawiyah dalam bidang Shar`iyyah di 

Bandar Halb.11  

Pada peringkat ini beliau diajar subjek-subjek yang mengkombinasikan antara ilmu-ilmu 

syari`at dan ilmu-ilmu alam (kawniyah) yang juga dipelajari di Kementerian Ilmu Pengetahuan 

pada ketika itu. Subjek-subjek agama yang diajarkan adalah seperti tafsir, hadith, fekah, usul, 

fara’id dan semua mengenai `ulum-`ulum shari`at. Manakala ilmu kawniyah pula ialah seperti 

kimia, fizik, al-jabar, tekhnik, sejarah, geografi dan bahasa Inggeris. Subjek tersebut 

mencantumkan antara ilmu klasik dan moden sekaligus. Beliau lulus dari sekolah Thanawiyah al-

Shari`yyah itu pada tahun 1949 M.  

Pada tahun 2007, ahlijawatankuasa al-Quran di Dubai memberikan anugerah kepada 

Muhammad `Ali al-Sabuni sebagai peribadi `Am al-Islamiyah yang ke 11, kerana perjuangannya 

yang hebat serta terus-menerus dalam berkhidmat kepada agama Islam, dengan menghasilkan 

karya-karya yang hebat, terutamanya dalam tafsir al-Quran, seperti Safwat al-Tafasir dan Kunuz 
al-Sunnah. Oleh kerana kepakarannya tersebut, beliau pernah ditunjuk sebagai guru besar Ulum 

al-Qur’an dan Tafsir pada Fakulti Ilmu Pendidikan Islam Universitas King Abdul Aziz selama 28 

tahun. 12 

Al-Sabuni mempunyai keperibadian dan semangat yang tinggi, serta disilplin yang kuat  

dan berpengalaman luas dalam bidang yang diceburi. Aktiviti seharian beliau ialah mengajar di 

Masjid al-Haram di Mekah disamping berfatwa dalam beberapa musim. Al-Sabuni pernah 

dijemput sebagai Visiting Professor oleh kerajaan Arab Saudi untuk mengajar di Fakulti Shari`ah 

dan Tarbiyah di dua Universiti di Mekah selama 28 tahun. Banyak graduan sarjana dibawah 

penyeliaannya pada ketika itu.13 Pada masa yang sama, beliau rajin melakukan perbincangan serta 

mengarang kitab, sehingga Universiti Ummul Qura’ memberikan kepercayaan untuknya 

mentahqiq kitab-kitab turath Islam secara ilmiah, diantaranya tafsir “Ma`ani al-Qur’an” karya 

                                                 
11 Dalam satu sejarah disebutkan, ianya dinamakan Halb, kerana orang yang membangun pertama kalinya ialah Halb 

bin Mahr bin Hays bin `Amliq. Ibnu Hanbali al-Halbi (1988), Al-Zabad wa al-Darab fi Tarikh Halb, tahqiq: 

Muhammad al-Tuhi, Kuwayt: Jam`iyyat Ihya’ al Turath al-Islami, h. 16.  
12 Penerimaan haflah ini diterima buat kali pertama oleh Syekh Muhammad Mutawali al-Sha`rawi dan diikuti 

beberapa ulama lain iaitu Dr. Zaglul al-Najjar dan Dr. Yusuf Qardawi, termasuk pemimpin-pemimpin negara, 

seperti Syekh Zaid bin Sulton al-Nahyan dan Dr. `Ali `Izzat Syekh Muhammad. Lihat laman web: Muhammad `Ali 

al-Sabuni; Shakhsiyah al-`Am al-'Islamiyah, http://www.asharqalawsat.com, pada 27 Januari 2021.  
13 Muhammad Nizar (2005), Jilbab Dalam Perspektif al-Qur’an (Studi komparatif pemikiran al-Tabari dalam tafsir 
Jami’ al-Bayan dan pemikiran Muhammad `Ali al-Sabuni dalam Tafsir Rawa’i al-Bayan), Tesis, Surabaya: 

Pascasarjana IAIN Sunan Ampel, h. 47.  

Imam Abi Ja`far al-Nahhas (w. 338 H).14 Selepas itu, beliau bertukar kerja sebagai penasihat di 

Akademi I`jaz al-Ilmi selama beberapa tahun dalam bidang al-Quran dan Sunnah. Dan seterusnya, 

beliau banyak menghabiskan masa untuk mengarang kitab-kitab dan membahas ilmu-ilmu 

keagamaan. Kitab beliau ini telah  diberikan pujian ramai para ulama antaranya Syeikh `Abd Allah 

al-Khayyat, merupakan khatib Masjid al-Haram dan penasehat Kementerian al-Ma`arif Saudi 

Arabia.15 Beliau memuji al-Sabuni sebagai ulama yang rajin menghasilkan karya-karya yang 

bermutu, ilmiah dan bermanfaat. 

Beliau diiktiraf diantara 500 tokoh muslim berpengaruh di dunia dari sudut scholars, 

kerana dianggap sebagai tokoh yang telah menghasilkan karya yang banyak dan berpengaruh di 

dunia, khususnya rawai al-bayan tafsir ayat al-ahkam min al-Quran yang menjadi fokus 

penelitian pengkaji.16 

2.1  Pakar dalam Ilmu Syariah dan Tafsir  

Ketika selesai di Thanawiyah dengan cemerlang, Kementerian Waqaf Syiria mengutusnya 

ke Universiti al-Azhar dengan program Bea Siswa. Dan akhirnya beliau lulus dengan kepujian di 

Fakulti Shari`ah pada tahun 1952. Selepas itu, beliau melanjutkan pendidikan diperingkat Master 

di kampus yang sama dalam bidang Takhassus al-Qada’ al-Shar`iyyah, dan tamat pengajian pada 

tahun 1954. Pada ketika itu, sijil dalam bidang tersebut merupakan sijil peringkat tertinggi yang 

diiktiraf, dan ia merupakan sama taraf dengan peringkat Ph.D, dan  al-Sabuni memperolehi sijil 

berkenaan dengan cemerlang.17 Setelah menyelesaikan studinya di Mesir, beliau kembali ke Syiria 

dan mengajar di Thanawiyah Halb al-Shuhaba’ dalam subjek Peradaban Islam, selama 7 tahun 

iaitu bermula dari tahun 1955 hingga 1962 M. Dari aspek pendidikan formalnya, beliau belajar 

secara khusus dalam bidang syariah sampai ke peringkat tertinggi.  

Manakala karya-karya yang dihasilkan adalah banyak dalam bidang tafsir dan syariah, 

seperti Al-Nubuwwah wa al-Anbiya’ (Kenabian dan Para Nabi). Buku ini menceritakan tentang 

sejarah kenabian dan keistimewaan dakwah para Nabi. Beliau menulis bahawa semua dakwah 

                                                 
14 Nama lengkapnya Abi Ja`far Ahmad bin Muhammad bin Isma`il bin Yunus al-Maradi al-Nahwi. Disebut al-

Nahhas, kerana nisbat kepada orang yang menjual tembaga. Ia hidup pada akhir kurun ke 3 dan awal kurun ke 4. 

Beliau meninggal pada tahun 338 H, dan ada yang menyebutkan 337 H. Diperkatakan, beliau mempunyai 50 buah 

karya. Namun, ada empat karyanya yang dipersiapkan dengan sangat baik iaitu I`rab al-Qur’an, al-Qat`u wa al-
I`tinaf, Ma`ani al-Qur’an dan Nasikh wa al-Mansukh. Ada beberapa nama dengan kunyah ini, antaranya: Yahya bin 

`Ilm (Seorang raja dari kerajaan Mesir, khadam Salah al-Din al-Ayubi, (m. 589 H ), Muhammad bin Ibrahim bin 

Muhammad bin al-Nahhas al-Halbi (Seorang ulama keturunan Arab di Mesir. Ia mempunyai banyak karya, m. 698 

H), dan Muhammad bin Abi Bakar bin Isma`il bin al-Nahhas al-Dimshqi, m. 862 H). Imam al-Nahhas (1991), Al-
Nasikh wa al-Mansukh, Tahqiq: Dr. Sulayman bin Ibrahim, Bayrut: Mu`assasah al-Risalah, h. 34.  
15 Muhammad `Ali al-Sabuni (1972), op.cit, h. 5. 
16 https://themuslim500.com/profiles/sheikh-mohammad-ali-al-sabouni. 
17 Universiti al-Azhar ditubuhkan pada dinasti Fatimiyyah. Ia termasuk univeristi paling tua di dunia, tidak hanya di 

dunia Islam, tapi juga di Eropa dan Amerika. Muhammad Kamal al-Sayyid Muhammad al-Mahami (1986), Al-
Azhar Jami`an wa Jami`atan, Qahirah: Al-Hay`at al-`Ammah lishu'un al-Matabi' al-`Umairiyyah, h. 8. 

para Nabi selalu mengajak menyembah kepada Tuhan yang Maha Esa. Mereka juga tidak 

menuntut apa-apa dari dakwahnya. Mereka adalah orang-orang yang ikhlas kerana Allah Ta`ala. 18 

Al-Tibyan fi `Ulum al- Qur’an.  Buku ini membahas mengenai ilmu-ilmu yang berkaitan 

dengan al-Quran al-Karim yang dikenali juga sebagai `Ulum al-Qur’an.  Selain menyebutkan 

jenis-jenis tafsir yang benar, pengarang turut mendedahkan ciri-ciri tafsir yang terseleweng, 

contoh-contoh ayat dan kitab-kitabnya.19  

Rawa`i al-Bayan Tafsir Ayat al-Ahkam Min al-Qur’an. Tafsir ini dibahagikan kepada dua 

jilid. Pada jilid pertama mengandungi 40 tajuk kuliah dan pada jilid kedua menghuraikan 30 tajuk. 

Ada tujuh aspek yang dibincangkan beliau dalam mentafsirkan ayat ahkam iaitu asbab al-nuzul, 
analisa kalimah, tafsir keseluruhan ayat, catatan-catatan menarik tentang ayat, hukum-hukum yang 

terkandung didalamnya, pengajaran-pengajaran dari ayat dan hikmat pensyari`atannya.20  

Al-Mawarith fi  al-Shari`ah al-Islamiyyah `ala Daw` al-Kitab wa al-Sunnah. Kitab ini 

adalah kumpulan muhadarah beliau di Fakulti Shari`ah di Mekah. Ada 10 muhadarah dalam kitab 

ini. Perbincangannya meliputi ayat-ayat waris dalam al-Quran, definisi, syarat-syarat pewarisan 

dan sesiapa sahaja yang tidak dapat memperolehinya. Juga dibincangkan bahagian-bahagian, 

asabah dan jenis-jenisnya dan dhawi al-arham.21 

Tafsir Surah al-Karimah; Surah Yusuf, al-Ra`du, Ibrahim. Karya ini ditulis sebelum ia 

mengarang Masterpiece-nya, Safwat al-Tafasir, untuk memenuhi permintaan beberapa kaum 

muslim.22 Tiga surah tersebut dikumpulkan dalam satu buku. Isi kandungan buku itu menjelaskan 

kandungan setiap masing-masing surah, asbab al-nuzul, makna lughat, tafsir, balagah, latifah, 

tanbih, munasabah dan faedah. Disebutkan bahawa surah Yusuf diturunkan kepada Rasulullah 

setelah surah Hud, dan di antara turunnya kedua-dua surah berkenaan telah terjadi cobaan dari 

kaum kafir terhadap beliau dan orang-orang mukmin, khususnya dengan pemergian dua orang 

yang selalu menjadi pembela dakwahnya iaitu Khadijah dan Abu Talib, kemudian Allah 

menurunkan surah Yusuf untuk menenangkan beliau dan memberitahukan tentang perjuangan 

Nabi sebelumnya.23 

I`jaz al-Bayan  fi  Suwar al-Qur’an. Kitab ini membincang i`jaz dalam surah-surah al-

Quran, tujuan, dan cara peletakan cerita dalam surah, sama ada masalah ibadah, mu`amalah, 

tashri`, akhlak, kisah, akhbar atau selainnya yang semuanya mempunyai tujuan. Semua surah 

dalam al-Quran diperbincangkan oleh beliau secara ringkas dan padat.24  

                                                 
18  Muhammad `Ali al-Sabuni  (1984), Al-Nubuwwah wa al-Anbiya’, c. 2, al-Azhar: Dar al-Hadith. 
19 Muhammad `Ali al-Sabuni  (1980), Al-Tibyan fi `Ulum al-Qur’an, c.3, (tp:t.t.p). Lihat juga Ensiklopedi Islam 

(2003), Suplemen Jilid II, Jakarta: PT. Ichtiyar Baru Van Hoeve, h. 257-258. 
20 Muhammad `Ali al-Sabuni  (1972), op.cit, h. 11. 
21 Muhammad `Ali al-Sabuni (2002), Al-Mawarith fi al-Shari`ah al-Islamiyyah `ala Daw` al-Kitab wa al- Sunnah, 

Qahirah: Li al-Taba`ah wa al-Nashr wa al-Tawzi`.  
22 Muhammad `Ali al-Sabuni (1981), Tafsir Surah al-Karimah; Surat Yusuf, al-Ra`du, Ibrahim, Bayrut: Mu`assasah 

Manahil al-`Irfan.  
23 Ibid, h. 6. 
24 Muhammad `Ali al-Sabuni (1979), I`jaz fi  Suwar al-Qur’an, (t.t.p); (t.p). 

Safwat al-Tafasir. Kitab ini ialah tafsir yang berasaskan kepada al-Quran, hadith dan athar. 

Kitab ini berpandukan kepada sumber-sumber yang berautoriti, seperti Kitab Tafsir al-Tabari, al-
Kashshaf, al-Qurtubi, al-Alusi dan Ibn Kathir, Bahr al-Muhit, Ruh al-Ma`ani dengan 

menggunakan uslub yang mudah dengan penjelasan ilmu bayan dan bahasa. Penulis mengatakan 

dalam muqaddimahnya bahawa kitab ini memadukan metode ma`thur dan ma`qul.  

Karya lainnya dalam bidang tafsir dan syariah adalah Al-Ibda’ al-Bayani fi al-Quran al-
`Azim: fi al-Amthal, wa-al-Tashbih, wa-al-Tamthil, wa-al-Isti`arah, wa-al-Kinayah, maa al-Imta’ 
bi-Rawai al-Ibda’Al-Tafsir,25 al-Wadih al-Muyassar,26 Al-Zawaj al-Islami al-Mubakkir Sa`adatan 
wa Hasatanatan.27 Jarimat al-Riba  Akhtar al-Jara’im al-Diniyyah wa al-Ijtimaiyya.28 Tafsir Juz 
`Amma; al-Juz al-Thalathun.29 Shubuhat wa Abatil hawl Ta`addud Zawjat al-Rasul. 30 Qabas min 
Nur al-Qur’an; Dirasah Tahliliyah Muwassa`ah bi Ahdaf wa Maqasid al-Suwar al-Karimah..31 

Harakat al- Ardh wa Dauranuha: Haqiqatun `Ilmiyyatun Athbataha  al-Qur’an.32 Tafsir Juz 
`amma.33 Al-Hadyu al-Nabawi al-Sahih fi  Salat al-Tarawih..34 

Selain karya sendiri, beliau juga mentahqiq beberapa kitab dalam tafsir dan syariah iaitu 

Kitab Mukhtasar Tafsir al-Tabari.35 Nikah al-Mut`ah fi al-Islam Haram.36 Mukhtasar Tafsir Ibnu 
Kathir.37 Al-Muqtatif min `Uyun al-Tafasir.38 Tanwir al-Adhan min Tafsir Ruh al-Bayan.39 Al-
Muntaqa al-Mukhtar  min Kitab al-Adhkar.40 

 

                                                 
25 Muhammad `Ali al-Sabuni  (2006), Al-Ibda’ al-Bayani  fi  al-Qur’an al-`Azim, Bayrut: Maktabah al-`Asriyyah. 
26 Muhammad `Ali al-Sabuni (2002), Al-Tafsir al-Wadih al-Muyassar, Dubay: Markaz Jumu`at al-Majid li al-

Thaqafah wa al-Turath.   
27 Muhammad `Ali al-Sabuni (1996), Pernikahan Dini Yang Islami, Mashuri Ikhwani (terj), Jakarta: Pustaka Amani.  
28 Muhammad `Ali al-Sabuni (1997), Jarimat al-Riba Akhtar al-Jaraim al-Diniyyah wa al-Ijtimaiyya, Damshik: Dar 

al-Qalam. 
29 Muhammad `Ali al-Sabuni (t.t), Tafsir Juz `Amma; al-Juz al-Thalathun, Mekah: (dicetak atas bantuan Syed `Abbas 

Sharabtali).  
30 Muhammad `Ali al-Sabuni (1980), Shubuhat wa Abatil hawl Ta`addud Zawjat al-Rasul, (t.t.p), (t.p) 
31 Muhammad `Ali al-Sabuni (1406), Qabas min Nur al-Qur’ an, Bayrut: Dar al-Qalam. 
32 Muhammad `Ali al-Sabuni (2003), Harakat al-Ardh wa Dauranuha; Haqiqatun `Ilmiyyatun Athbataha al-Qur’an, 

(t.t): Dar al-Kutub al-Islamiyah.  
33 Kitab ini adalah pecahan asal pada juzu’ 30 dari Safwat al-Tafasir, kerana permintaan dari pelajar dan masyarakat. 

Lihat Muhammad `Ali al-Sabuni (t.t), Tafsir Juz `Amma; al-Juz al-Thalathun, Jiddah: Mawsu`ah al-Taba`ah wa al-

Sihafah wa al-Nashr, h. 4.  
34 Muhammad `Ali al-Sabuni (1999), Petunjuk Nabi dan Pedoman Dalam Salat Tarawih 20 Raka`at, Ali Makhtum 

Assalamy (terj), Jakarta: Muria Putra Pressindo.  
35 Abi Ja`far Muhammad bin Jarir al-Tabari (1993), Mukhtasar Tafsir al-Tabari al-musamma Jami` al-Bayan `an 

Ta’wil ay al-Qur’an, ikhtisar wa tahqiq: Muhammad `Ali al-Sabuni, Qahirah: Dar Ihya’ al-Turath al-`Arabi. 
36 Muhammad al-Hamid (t.t), Nikah al-Mut`ah fi al-Islam Haram, Qahirah: Li al-Taba`ah wa al-Nashr wa al-Tawzi’. 
37 Muhammad `Ali al-Sabuni (1981), Mukhtasar Tafsir Ibnu Kathir, c. 7, Bayrut: Dar al-Qur’an al-Karim. 
38 Mustafa al-Mansuri (1997), Al-Muqtatif min `Uyun al-Tafasir, Qahirah: Dar al-Salam.  
39 Isma`il Hafi al-Barusawi (1989), Tanwir al-`Adhan min Tafsir Ruh al-Bayan, tahqiq: Muhammad `Ali al-Sabuni, 

Damshiq: Dar Qalam. 
40 Muhy al-Din bin Sharif al-Nawawi (1985), Al-Muntaqa al-Mukhtar  min Kitab al-Adhkar, tahqiq: Muhammad `Ali 

al-Sabuni, Damshiq: Maktabah al-Gazali.  

2.2  Pujian  Ulama terhadap  Syeikh Ali al-Sabuni  

Berikut adalah ungkapan yang menceritakan tentang kealiman beliau dalam tafsir: 

Muhammad Bassam al-Astawani, Dekan Fakulti Shariah dan Pengajian Islam di Universiti 

al-Malik `Abdul `Aziz, Mekah al-Mukarramah, berkata: “Beliau merupakan seseorang yang `alim 

dan kaya dengan pengetahuan dan ilmu-ilmu, ini kerana beliau telah banyak menghabiskan masa 

bersama al-Quran. Beliau menghafazkan, mengkaji dan mengajarkannya”.41 

`Abdul Halim Mahmud, Syekh al-Azhar ketika memberi kata aluan di dalam kitab Safwat 
al-Tafasir mengatakan: “Tidak syak lagi pengarangnya (al-Sabuni) merupakan seseorang yang 

banyak pengetahuan di dalam memilih untuk mengarang tentang kitab-kitab tafsir yang mana 

beliau mempunyai ilmu yang cukup tentangnya”.42 

Syekh `Abd Allah al-Khayyat berkata: “Beliau adalah seorang ulama yang kegiatannya 

amat menonjol di dalam bidang ilmu dan pengetahuan. Beliau juga sering memanfaatkan 

kesempatan waktu yang ada untuk menghasilkan karya-karya yang bermutu tinggi”.43 

 

2.3  Tohmahan  

Karya al-Sabuni yang paling banyak mendapat sorotan adalah Safwat al-Tafasir. Nama 

kitab ini yang bermaksud ‘kejernihan tafsir’ dicela kerana mengandungi kontroversi selain 

kandungannya yang diduga mempunyai kecondongan kepada aqidah mu’tazilah atau asy’ariyyah. 

Ramai ulama’ menolak uslub yang digunakan al-Sabuni. Mereka mengkritik dengan keras karya  

Safwat al-Tafasir ini.  

Syaikh Muhammad Jamil Zainu menulis satu kitab bertajuk ‘Tanbihat Hammat ‘Ala Kitab 
Safwat al-Tafasir’. Syaikh Saad Dzollam (Dekan Fakulti Bahasa Arab di Mesir) menulis 

‘Mulahadzah ‘Ala Kitab Safwat al-Tafasir’. Syaikh Soleh al-Fuzan menulis ‘Mulahadzah ‘Ammah 
‘Ala Kitab Safwat al-Tafasir’.  

Syaikh Safar al-Hiwali (2012) dalam kitabnya Manhaj al-Asyairah fi al-Aqilah 
mengatakan karya-karya al-Sabuni bercirikan fahaman Asyairah, namun memerlukan kepada 

asas-asas ilmu untuk memahaminya. Uslub yang digunakan tidak berpaksikan manhaj ilmu yang 

dipercayai.  

Syaikh Bakar Abu Zaid (2009) menyifatkan al-Sabuni sebagai jahil kerana mensahihkan 

yang daif, mendaifkan yang sahih, mentasbitkan hadis-hadis kepada sahih al-Bukhari Muslim 

serta sunan yang empat, padahal tiada teks tersebut didalamnya samada keseluruhan atau 

sebahagiannya, dia perlu kepada israiliyyat dan saling bercanggah dalam istinbath hukum.  

                                                 
41  Muhammad `Ali al-Sabuni (1981), Mukhtasar Tafsir Ibnu Kathir, j. I, c. 7, Bayrut: Dar al-Quran, h. 3.  
42 Ibid, h. 2. 
43 Ibid, h. 6. 

Nur Hidayat Muhammad menulis satu buku bertajuk Akidah Salaf. Buku ini menjelaskan 

salah faham umat Islam yang keliru dalam mengaitkan beberapa pandangan kontroversi dengan 

golongan salaf soleh. Contohnya, beberapa individu kontemporari yang mendakwa berpegang 

dengan salaf mengkritik Sheikh Ali al-Sabuni kerana menyeru kepada mentanzihkan Allah 

daripada jisim, kelopak mata, lubang telinga, lidah, kerongkong, bentuk dan surah gambaran. 

Alasan kritikan itu adalah salaf tidak pernah menafikan perkara terbabit wujud pada Allah. 

Sedangkan al-Sabuni adalah benar dan menepati akidah salaf soleh yang sesungguhnya dalam 

menafikan perkara terbabit. 

3. Profil Kitab Rawai al-Bayan Tafsir Ayat al-Ahkam min al-Quran 

Kitab ini terdiri dari dua juzuk besar; 699 halaman jilid I dan 701 halaman jilid II. 

Didalamnya mengkaji tujuh puluh tema ayat ahkam; empat puluh dihuraikan pada juzuk pertama 

dan tiga puluh pada juzuk kedua. Di muka surat hadapan, pengarang menulis bahawa kitab ini 

ialah tafsir khas yang membincang ayat-ayat hukum dengan merujuk kepada tafsir-tafsir klasik 

dan baharu dengan menggunakan uslub yang baik dan metode yang sempurna dengan disertai 

pandangan-pandangan dari fuqaha’ serta penjelasan hikmah al-tashri`iyyah.  Kitab ini dianggap 

salah satu karya terbaik dalam bidang ini, kerana ia menggabungkan karya-karya klasik dari aspek 

kandungan dan pemikirannya dengan karya-karya moden dari aspek kemudahan uslub-nya.44  

Dalam pendahuluan, al-Sabuni menulis bahawa kitab ini adalah khulasah dari pandangan 

para ulama terkenal masa dahulu dan moden. Ianya mengandungi ulasan para pakar, sama ada ahli 

feqah, hadith, bahasa, usul, tafsir, ahli istinbath dan ulama-ulama yang menulis tentang al-Quran 

al-Karim. Secara jujur, al-Sabuni mengakui bahawa karyanya ini hanyalah sebuah gabungan atas 

karya-karya ulama tafsir masa dahulu dan moden.45 Beliau menyenaraikan sekitar lima belas kitab 

utama tafsir sebagai rujukan utama dalam menulis kitab ini selain dari kitab-kitab rujukan yang 

lain seperti kitab tentang bahasa atau hadith.  

Ada beberapa cetakan tentang kitab ini yang dijumpai penulis, sehinggalah kitab ini 

diselidiki46 iaitu diterbitkan Dar al-Qalam, Dimashq, cetakan I tahun 1990 M/1411 H, diterbitkan 

atas bantuan dari Sayyid Hasan `Abbas Sharibtali (1980), Dimashq; Maktabah al-Ghazali. Telah 

dicetak sebanyak tiga kali dengan hard cover berwarna hitam dengan taqdim oleh `Abd Allah 

Khayyat., diterbitkan oleh Dar al-Qur'an al-Karim, Bayrut tahun 2004. Diterbitkan oleh Dar al-

Qur'an al-Karim, Mekah al-Mukarramah tahun 1972. Kitab inilah yang dijadikan rujukan penulis. 

Di terbitkan oleh Dar al-`Ilm al-`Arabiyyah, Halb tahun 1996. Diterbitkan di Dar al-Kutub al-

`Ilmiyyah, Lubnan. Diterbitkan di Dar al-Qalam, Bayrut tahun 1971. 

Berkaitan dengan kaedah penulisan dan penyusunan karya tafsir ini, secara keseluruhannya, 

pengkaji dapat menyatakan bahawa terdapat tiga pembahagian yang dilakukan al-Sabuni dalam 

menulis dan menyusun kitab Tafsir  Ayat al-Ahkam min al-Qur'an .Dalam bahagian pertama, al-

                                                 
44 Ibid, h. 6. 
45 Ibid, h. 11. 
46 Sekalipun kitab ini dicetak oleh beberapa penerbit, namun susunannya tetap sama iaitu juzuk satu dimulai dari surah 

al-Fatihah hingga al-Hajj, manakala juzuk dua dimulai dari surah al-Nur hingga al-Muzammil. Dan semuanya juga 

diberi kata pengantar oleh `Abd Allah al-Khayyat.  

Sabuni menulis potongan-potongan ayat ahkam daripada surah-surah tertentu dengan menulis tajuk 

di atasnya. Potongan itu terkadang hanya 3 sahaja, seperti masalah sihir dari surah al-Baqarah. 

Ruangan ini dapat memudahkan pembaca, kerana penulis menyertakan nombor ayat dan nama surah 

di bawahnya. Ini dapat mengelakkan pembaca tercari-cari nama surah bagi ayat-ayat yang sedang 

dibaca. Bahagian yang kedua adalah bahagian yang utama iatu penjelasan tentang ayat berkenaan 

dengan dimulai tafsir al-lafzi, makna ijmali sehinggakan yang terakhir iaitu hikmah tashri' i 
(mengandungi sepuluh metodologi yang disebutkan). Bahagian ketiga dan terakhir adalah bahagian 

nota kaki (footnote). Majoriti pada setiap muka surat, penulis merujuk kepada nota kaki, sama ada 

kitab tafsir, hadith atau lughat sehingga memudahkan pembaca dapat melihat kepada sumber 

asalnya. Dan sedikit sekali, muka surat yang tidak ada nota kakinya. Ini, dapat dipahami sebab kitab 

ini merupakan gabungan di antara beberapa tafsir sebelumnya, sama ada klasik atau moden. 

4. Keistimewaan pentafsiran Kitab Rawai al-Bayan Tafsir Ayat al-Ahkam min al-Quran 

 

4.1. Tidak ta’assub mazhab 

Dalam dua juzuk kitab ini, terdapat 370 topik perbincangan hukum syara yang dikemas 

dalam bentuk soal jawab 

Soalan disusun dalam bentuk ringkas dan jelas. Manakala pilihan jawapannya adalah nuqilan 

pendapat ulama’ fiqh beserta dalil naqli dan aqli masing-masing. Kemudian dipilih yang 

menurutnya paling benar (tarjih) tanpa condong ke mana-mana mazhab tertentu. M. Yusron (2006) 

menyimpulkan Al-Sabuni tidak berpegang pada suatu madzhab tertentu, tetapi berpegang kepada 

yang lebih kuat.47 

Ini berbeza dengan ahkam al-Quran karya Ibnu al-Arabi yang condong ke mazhab Maliki,  

serta  ahkam al-Quran karya al-Kiya al-Harrasi yang menurut Muhammad Taufiki (2017) ulama 

fikih mazhab syafii yang sangat fanatik kepada mazhabnya.48 dan Ahkam al-Quran karya al-

Jashshash yang menurut Husain al-Zahabi (2003) dan Ali Ayazi (1313 H) menentukan tarjihnya 

berdasarkan ajaran madzhab Hanafi. 49 Berbeza juga dengan ahkam al-Quran karya Ibnu al-Arabi 

yang lebih condong ke mazhab Maliki50  

Syafril (2017) produk-produk tafsir ahkàm yang muncul pada periode klasik berorientasi 

kepada aliran fiqh tertentu, sementara tafsir Rawài al-Bayàn tidak memihak mana-mana mazhab.51  

Contoh soalan ’apakah sai antara safa dan marwah hukumnya wajib atau sunah?’ Pendapat 

Imam Syafii dan Maliki mengatakan ia adalah rukun. Jika ditinggalkan maka hajinya batal. Salah 

                                                 
47 M.Yusron. 2006. Studi Kitab Tafsir Kontemporer. Yogyakarta: Penerbit Teras. h. 49 – 52. 
48 Muhammad Taufiki. 2017. Manhaj Tafsir Al-Kiya Al-Harrasi Dalam Ahkam Al-Quran. Kordinat Vol. Xvi No. 2 

Oktober. h. 197. 
49 Muhammad Husain al-Dzahabi. 2003. Op.Cit. Juzuk 2. h. 324. Muhammad Ali Ayazi. 1313 H. Al-Mufassirun 
Hayatuhum wa Manhajuhum, hlm. Teheran: Wazarat al-Tsaqafah al-Irsyad al-Islamy. h. 110. 
50 Muhammad Husain al-Zahabi. 2003. Vol 2. h. 486. 
51 Syafril. 2017. Paradigma Tafsir Ahkam Kontemporer Studi Kitab Rawà’i Al-Bayàn Tafsìr Ayàt Al-Ahkàm Min Al-
Quran. Jurnal Syahadah. Vol. V, No. 1, April. h. 126. 

satu dalilnya hadith Nabi SAW ”Bersailah kerana sesungguhnya Allah akan mencatiti saimu” 

(Hadith riwayat Ibnu Majah dan Imam Ahmad). Pendapat Imam Abu Hanifah dan Imam al-Thawri 

ia wajib bukan rukun. Jika ditinggalkan, diganti dengan dam. Salah satu dalilnya adalah ayat al-

Quran fala junaha alaihi alyattawwafa bihima. Pendapat Imam Ahmad, Ibnu Abbas, Anas 

hukumnya adalah sunnah. Salah satu dalilnya hadith Nabi ”Haji itu adalah arafah”. Jadi, 

kesemepurnaan haji adalah arafah. Kalau sudah melakukan wuquf, hajnya sudah sah. Al-Sabuni 

memilih pendapat pertama kerana Nabi SAW pernah melakukan sai antara safa dan marwah dan 

bersabda ”Hudzu manasikakum” Hadith sahih riwayat Imam Ahmad, Ashab al-sunan dan al-

Hakim.52 

Al-Sabuni adalah ulama’ moden yang lahir dan berkhidmat di Arab Saudi. Dalam kajian 

Budi Setiawan (2019) ulama fiqhi moden mempunyai kecenderungan kuat untuk tidak taassub 

mazhab kerana peranan dari Ibnu Taimiyyah, Ibnu Qayyim al-Jauziah dan Muhammad bin Abdul 

Wahab (1115 H/1703 M-1201 H/1787 M yang mencadangkan pintu ijtihad tidak ditutup.53  

Sejak saat itu, kajian fiqhi tidak lagi terikat pada salah satu mazhab, tetapi mengambil bentuk 

kajian komparatif dari berbagai mazhab, yang dikenal dengan fiqhi muqaran. Al-Sabuni sebagai 

ulama’ kontempori barangkali terpengaruh kepada pemikiran ketiga tokoh tersebut 

4.2. Persembahan yang telus 

Dalam perbahasan hukum-hukum syara’, Al-Sabuni memulai penulisan jawapan dengan 

perkataan ajmaa atau ikhtilafa al-fuqaha/al-ulama. Samada fuqaha itu bersepakat atas sesuatu 

hukum atau berbeza, al-Sabuni sentiasa menyebutkan setiap pendapat tersebut beserta dalil naqli dan 

aqli. Setiap pandangan ditulis dengan mengatakan qala atau istadalla al-Syafiiyyah, al-Hanafiyyah, 
al-Malikiyyah, al-Hanabilah, al-Tabari, al-Thawri dan lain-lain.  

Dari pelbagai pendapat, hujah dan dalil tersebut, kemudian dilakukan analisis dan 

menulisnya dengan perkataan tarjih dengan menuqil pendapat sebelumnya samada rajih atau 

marjuh. Muhammad Patri Arifin (2014) kitab ini berusaha tampil moderat terhadap pendapat-

pendapat al-fuqaha dengan menampilkan semua hujah mereka tanpa menyembunyikannya.54 Al-

Sabuni menulis semua pendapat fuqaha beserta dalilnya, samada qawl itu akan dipilih atau tidak. 

Manhaj persembahan ini lebih baik dari Ahkam al-Quran karya Ibnu al-Arabi yang menurut 

kajian Mohamad Arja Imroni (2003) perbezaan pendapat ulama sebagian lengkap dengan 

argumentasinya dan sebagian lain tidak.55 Ibnu al-Arabi juga sering mengutip aqwâl al-‘ulamâ yang 

tidak disertai penyebutan nama sâhib al-qawl”. 56  

                                                 
52 Muhammad `Ali al-Sabuni. 1972. Op.Cit.. Juzuk 1. h. 138-141. 
53 Budi Setiawan. 2019. Metode Istinbath Hukum (Studi Analisis Tafsir Rawāi Al-Bayān Fī Tafsīr Āyat Al-Ahkām Min 
Al-Qur’an Karya Muhammad ‘Ali Ash-ShaBuni). Program Studi Ilmu Al-Qur’an Dan Tafsir Pascasarjana Magister 

(S2) Institut Ilmu Al-Quran (Iiq) Jakarta. h. 24.  
54 Muhammad Patri Arifin. 2014. Rawai’ Al-Bayan Tafsir Ayat Al-Ahkam Min Al-Qur’an Karya MuhAmmad ‘Ali Al-
Sabuni (Suatu Kajian Metodologi). Tesis Master UIN Alauddin Makasar. h. 120. 
55 Mohamad Arja Imroni. 2003. Op.Cit. h. 10. 
56 Ibid. h. 8.  

Contoh soalan ’apakah hukum selawat kepada Nabi ketika namanya disebut? sunat atau 

wajib?’ Sebahagian berkata ’wajib ketika setiap nama Baginda disebut’. Berkata yang lain ’wajib 

sekali sahaja berselawat kepada Nabi SAW dalam majelis sekalipun nama Baginda disebut beberapa 

kali’. Berkata lain ’wajib memperbanyak berselawat kepada Nabi SAW dalam satu majelis tanpa 

terikat dalam jumlahnya’.  Dalil hadis yang mencela kepada sesorang yang tidak mahu berselawat 

kepada Nabi SAW, seperti sabdanya yang bermaksud ”Orang yang bakhil adalah apabila namanu 

disebut tetapi dia tidak berselawat denganku” (Riwayat Turmudzi).  

Jumhur ulama mengatakan ’hukum berselawat kepada Nabi SAW adalah sunat seperti zikir, 

tasbih, membaca hamdalah. Wajib hanya sekali seumur hidup. Tetapi sebaiknya memperbanyak 

dalam setiap masa dan waktu’. Dalilnya adalah hadis Nabi SAW ”Barang siapa yang berselawat 

denganku sekali, Allah akan berselawat kepadanya 10 kali” (Riwayat Imam Ahmad, Hakim dan 

Ibnu Hiban). Al-Sabuni memilih pendapat jumhur kerana lebih berhati-hati. 

4.3. Tidak menggunakan perkataan ‘Qila’ 

Pada lazimnya, kitab-kitab klasik selalu menyertakan perkataan qila yang bermaksud 

dikatakan tanpa merujuk kepada pemilik qawl tersebut. 

Dalam kitab al-Rawai al-Bayan karya al-Sabuni ini, perkataan qila sangat jarang dijumpai. 
Ini berbeza dengan karya tafsir ahkam karya al-Jassas yang dalam kajian Muhammad Ali Ayazi 

(1313) menuqil pendapat fuqaha dengan banyak ungkapan qila (dikatakan). 57.  

Ketiadaan atau jarangnya penggunaan kata qila memberi kelebihan kepada suatu karya, 

diantaranya: 

Pertama, menunjukkan kedalaman ilmu si pengarang, kerana dapat mengetahui siapa yang 

mengatakan suatu pendapat tersebut. Dalam konteks kitab al-Rawai al-Bayan, al-Sabuni menuqil 

pendapat dengan menggunaan kata ‘qala’ kemudian menyebut tokohnya, seperti qala al-Qurtubi, 
qala Ibn al-Arabi, qala al-Thawri, dan lain-lain. Dalam menuqil pendapat dan hujah ulama’ 

mazhab, al-Sabuni juga menulisnya dengan jelas, seperti ihtajja Abu Hanifah, ihtajja Malik wa al-
Syhafii, qala al-malikiah wa al-shafiiyah dan seterusnya.58 Bahkan sumbernya juga disebutkan 

sepetti qala al-Zamakhshari fi al-Kasyyaf. 

Contoh dalam bab aurat, hukum kelima ‘apakah muslimah boleh menampakkan auratnya 

dihadapan perempuan kafir? Fuqaha berbeza pendapat. Imam al-Qurtubi berkata dalam tafsirnya 

‘perempuan muslimah tidak boleh membuka sedikitpun dari badannya dihadapan perempuan 

musyrik..’. Ibnu Abbas berkata ‘perempuan muslimah tidak boleh menampkkan auratnya dihadapn 

perempuan Yahudi dan Nasrani, khawatir diberitahukan kepada suaminya’. Imam Fakh al-Razi 

berkata ‘ayat berkenaan merujuk kepada semua perempuan, termasuk yang kafir..’. Ibnu al-Arabi 

berkata ‘menurutku yang paling sahih ianya meliputi semua perempuan..’. Imam al-Mawdudi 

berkata ‘menampakkan perhiasan dan aurat muslimat hanya terhad kepada sesame perempuan 

                                                 
57 Muhammad Ali Ayazi. 1313 H. Op.Cit. h. 111-112. 
58 Muhammad `Ali al-Sabuni. 1972. Op.Cit. Juzuk 2. h. 35 

muslimah yang merdeka..’.59 

Kedua, menaikkan kualiti karya berkenaan kerana nuqilan yang jelas. Ini mungkin kerana 

karya ini adalah produk moden, dimana pengarangnya dapat mengakses semua kitab-kitab 

sebelumnya. Jadi pembaca dan pengkaji dapat mengenalpasti pemilik pendapat berkenaan. 

4.4. Kritik Kepada kumpulan yang dianggap sesat 

Al-Sabuni sangat keras mengkritik hujah kumpulan Syiah, Mu’tazilah, ahli bid’ah, mazhab 

Dhahiri dan lain-lain dalam beberapa persoalan yang dianggap tidak tepat.60 Namun kritik tersebut 

menggunakan lafaz yang bersesuaian. 

Contoh masalah hukum ‘apakah berbuka puasa bagi orang sakit dan musafir adalah rukhsah 

atau azimah? Ahli zahir mengatakan wajib berbuka puasa bagi keduanya dan menggantinya di hari 

lain. Jika dia berpuasa, puasanya dianggap batal. Mereka membawa dalil hadith Nabi SAW 

“bukanlah sutu kebaikan orang yang berpuasa ketika musafir”. Al-Sabuni menjawab bahawa hadith 

tersebut datang atas sebab khusus iaitu ketika Nabi SAW melihat seseorng lelaki berteduh ketika 

suasana yang sesak. Maka Nabi bertanya kepadanya. Mereka menjawab ‘sedang puasa menahan 

haus’. Maka kemudian Nabi menyebut hadis di atas. 

Contoh lain masalah hukum ‘apakah talaq tiga dengan lafaz satu jatuh talaq tiga atau satu?. 

Mazhab Imamiah mengatakan jatuh talaq salah satu dengan dalil hadith dari Tawus dari Ibnu Abbas 

dia berkata ‘Talaq pada zaman Nabi SAW, Abu Bakr dan 2 tahun masa awal pemerintahan Umar 

dengan perkataan tiga jatuh talaq satu…’. Al-Sabuni menjawab berkenaan hadith ini dengan 

menuqil pendapat Ibn Abdil barr yang mengatakan ‘Riwayat Tawus ini khayalan dan bohong. Tidak 

seorang fuqaha’ pun mengiktirafnya’.61 

Contoh yang mengkritik mu’tazilah adalah dalam masalah ‘apakah sihir itu nyata dan 

memberikan kesan secara nyata?. Mu’tazilah mengatakan sihir itu tidak nyata secara hakikat. Sihir 

itu palsu, tipuan dan menyesatkan. Mereka membawa dalil al-Quran ‘sahiru a’yun al-nas 
wastarhabuhum, yukhayyalu ilaihi min sihrihim annah tas’a, wala yuflih al-sahir haytsu ata’. Ayat 

pertama menunjukkan bahawa sihir itu hanya ada dalam pandangan mata sahaja. Ayat kedua 

memperkuat bahawa sihir itu khayalan bukan haqiqat. Ayat ketiga menafikan bahwa ahli sihir tidak 

mungkin mendapatkan kemenangan. Mereka juga berpendapat seandainya ahli sihir mampu berjalan 

di atas air atau terbang di udara atau mampu merubah debu menjadi emas, maka rosaklah kebenaran 

mukjizat para Nabi dan bercampur kebenaran dengan kebatilan, sehingga tidak ada perbezaan antara 

mukjizat dan sihir kerana berasal dari satu jenis yang sama. 

Al-Sabuni menjawab bahawa perbezaan mukjizat dan sihir jelas. Mukjizat para Nabi terjadi 

atas haqiqat yang sebenar, zahirnya sama dengan batinnya. Setiap mata yang melihat akan nyata 

kebenarannya. Manakala sihir yang nampak zahir bukan batinnya, bentuknya tidak haqiqat. Inilah 

yang dikatakan al-Quran bahawa ahli sihir itu hanya menakut-nakuti manusia dengan apa yang 

                                                 
59 Ibid. h. 161-162. 
60 Ibid. h. 196. 
61 Ibid. h. 334-336. 

dibawakan hanyalah bentuk khayalan sahaja dan penipuan.62 

4.5. Menghubungkaitkan kandungan hukum al-Quran dengan Isu semasa 

Dalam membicarakan hukum syara’, Al-Sabuni terkadang melakukan ijtihad peribadi dan 

menghubungkaitkan satu masalah dengan isu-isu semasa dan juga menuqil pendapat ulama moden 

seperti Sayyid Ridha dan Abu al-A’la al-Maududi.63  

Junaidi (2019) menyebut ‘Ali al-Shābūni dalam mempersembahkan manhaj pentafsirannya dalam 

kitab Rawai al-Bayan ini sentiasa menghubungkaitkan dengan masalah kekinian dan kontekstual, 

seperti isu poligami dan mahar pernikahan.64 Seperti contoh maalah dalam pernikahan adalah 

sunnatullah. Perbezaan yang terjadi adalh sesuatu yang wajar kerana terjadi proses penyesuaian 

atau ketidaksesuaian karakter dari suami atau istri. Kemudian suami boleh memukul isteri dalam 

keadaan tertentu bertujuan untuk mendidik bukan menghukum. Manakala perceraian adalah solusi 

hukum yang tidak memaksakan kepada suami dan istri agar bertahan hingga mati. Ini bertujuan 

untuk menjaga nilai-nilai kemanusiaan sekaligus memperlihatkan bahwa Islam adalah agama yang 

selalu memberikan jalan keluar pada setiap masalah, dan Islam merupakan agama yang tidak mau 

menzalimi penganutnya,65 tidak seperti prinsip dalam agama Kristian yang wajib mengekalkan 

pernikahan. 

 

Dalam masalah nusyu>z (kedurhakaan isteri kepada suaminya). Islam memberikan langkah-

langkah yang boleh ditempuh seorang suami dalam mengatasi nusyu>z istri iaitu: Pertama, memberikan 

nasihat dan bimbingan kepada istri dengan bijaksana dan tutur kata yang baik. Kedua, Pisah ranjang dan 

tidak mencampuri istri. Ketiga, Perintah untuk memukul isteri dengan pukulan yang sekiranya tidak 

menyakitkan, seperti pukulan dengan batang siwak dan sejenisnya dengan tujuan untuk mendidik istri 

bukan menyakitinya. Namun, Ali Al-Shabuni tidak menganjurkan para suami untuk memukulnya 

meskipun diperbolehkan dalam syariat Islam.66 

Kelebihan yang lain adalah menghubungkaitkan hukum-hukum Islam tersebut dengan adab 

dan nilai kemanusiaan. Seperti masalah poligami yang dilakukan Nabi SAW di mana al-Sabuni telah 

menulis hikmahnya secara rasional dari pelbagai aspeknya. Aspek tersebut meliputi: pendidikan, 

penetapan hukum, sosial-kemasyarakatan, sosial-politik.67 

5. Penutup 

Muhammad Ali al-Sabuni adalah ulama kontemporer yang produktif menghasilkan karya 

khususnya dalam bidang tafsir dan syariah. Semua karyanya dipuji oleh ramai ulama khusunya Ktab 
Rawai al-Bayan tafsir ayat al-ahkam min al-Quran. Kitab ini mempunyai banyak kelebihan dari 

                                                 
62 Ibid, h. 78-81. 
63 Lihat contoh Muhammad `Ali al-Sabuni. 1972. Op.Cit. h. 342, 392, 574.  
64 Junaidi. 2019. Op.Cit. h. 15. 
65 Ibid, h. 235. 
66 Shofaunnuha. 2020. Konsep Nusyuz dalam al-Quran; studi Kitab Rawai al-Bayan Tafsir Ayat al-ahkam min al-
Quran. Kerja Ilmiah. Surakarta: Universitas Muhammadiah. h. 16. 
67 Muhammad `Ali al-Sabuni. 1972. Op.Cit. h. 347. 

aspek kandungannya kerana mengkombinasikan metod lama dan moden.  

Al-Sabuni dalam muqaddimah kitab ini telah menyenaraikan 10 kaedah pentafsiran iaitu 

tahlil al-lafdzi, makna ijmali, sabab nuzul, munasabah ayat, qiraat, I’rab, lataif al-tafsir, ahkam l-
syariyyah, petunjuk ayat, hikmah al-tassyri. 

Dalam ahkam al-syariyyah kitab ini menggunakan pendekatan terbaik iaitu tidak taassub 

mazhab, nuqilan ulama yang jelas, dan menghubungkaitkan dengan isu-iu sosial, Maka tidak 

berlebihan jika kitab ini banyak dijadikan rujukan, bahan kuliah bahkan referensi wajib di beberapa 

IPTA Indonesia.68 

